
ტერმინები და
შემოკლებები

სამინისტრო − საქართველოს იუსტიციის სამინისტრო.
აღსრულების ეროვნული ბიურო − სსიპ − აღსრულების ეროვნული ბიურო.
ბილინგის სისტემა − სერვისების სააგენტოს და საჯარო რეესტრის სააგენტოს
ელექტრონული სისტემა, სადაც ცენტრალიზებულად მიმდინარეობს
კლიენტების მიერ მომსახურების საფასურის გადახდა და აღრიცხვა.
დანაშაულის პრევენციის და პრობაციის სააგენტო − სსიპ − დანაშაულის
პრევენციის, არასაპატიმრო სასჯელთა აღსრულებისა და პრობაციის ეროვნული
სააგენტო.
ეროვნული არქივი − სსიპ − საქართველოს ეროვნული არქივი.
იუსტიციის სასწავლო ცენტრი − სსიპ − იუსტიციის სასწავლო ცენტრი.
იუსტიციის სახლი − სსიპ − იუსტიციის სახლი.
მსჯავრდებულთა მომზადების ცენტრი − სსიპ − მსჯავრდებულთა პროფესიული
მომზადებისა და გადამზადების ცენტრი.
სააღრიცხვო ინსტრუქცია − საქართველოს ფინანსთა მინისტრის 2020 წლის 5
მაისის N108 ბრძანება „საბიუჯეტო ორგანიზაციების მიერ საჯარო სექტორის
ბუღალტრული აღრიცხვის საერთაშორისო სტანდარტების (სსბასს-ების)
საფუძველზე ფინანსური აღრიცხვა-ანგარიშგების წარმოების შესახებ“.
საკანონმდებლო მაცნე − სსიპ − საკანონმდებლო მაცნე.
საჯარო რეესტრის სააგენტო − სსიპ − საჯარო რეესტრის ეროვნული სააგენტო.
სერვისების სააგენტო − სსიპ − სახელმწიფო სერვისების განვითარების
სააგენტო.
სსბასს − საჯარო სექტორის ბუღალტრული აღრიცხვის საერთაშორისო
სტანდარტები.
ციფრული მმართველობის სააგენტო − სსიპ − ციფრული მმართველობის
სააგენტო.

ზოგადი ინფორმაცია
აუდიტის ობიექტის
შესახებ

საქართველოს იუსტიციის სამინისტრო უზრუნველყოფს ეროვნული
კანონმდებლობის განვითარებასა და სრულყოფას, ხელს უწყობს
დემოკრატიული ღირებულებების დაცვას და კანონიერების განმტკიცებას.
სამინისტროს საქმიანობის ძირითადი მიმართულებებია:
სამართალშემოქმედებითი საქმიანობა, ნორმატიული აქტების პროექტებისა და
ხელშეკრულებების სამართლებრივი ექსპერტიზა, არბიტრაჟებში ან უცხო
ქვეყნების სასამართლოებში სახელმწიფო წარმომადგენლობა, საერთაშორისო
სამართლებრივ ნორმებთან საქართველოს კანონმდებლობის ჰარმონიზაცია,
საერთაშორისო სტანდარტების შესაბამისი პენიტენციური სისტემის
ჩამოყალიბება, სხვადასხვა ფიზიკურ და იურიდიულ პირთა აღრიცხვის და
მათზე დოკუმენტების გაცემის მოწესრიგებული სისტემის შექმნა და სხვ.

2021 წელს სამინისტროს მმართველობის სფეროში იყო 10 საჯარო სამართლის
იურიდიული პირი (სსიპ) და ერთი საქვეუწყებო დაწესებულება, რომელთა
დაფინანსების წყაროებია სახელმწიფო ბიუჯეტი და საკუთარი შემოსავლები.

ცხრილი N1. ინფორმაცია სამინისტროს 2021 წლის დამტკიცებული და
დაზუსტებული საბიუჯეტო სახსრების და ფაქტობრივად გაწეული ხარჯების
შესახებ (ლარი)

დასახელება
თავდაპირველად
დამტკიცებული

დაზუსტებ
ული

%
სხვაობა

საკასო

საქართველოს იუსტიციის
სამინისტრო

296,500,000 331,114,352 12%1 324,772,999

მომუშავეთა რიცხოვნობა 5,069

ხარჯები 260,240,000 291,901,319 12% 288,664,321

მათ შორის,  შრომის
ანაზღაურება

79,984,000 79,626,300 0% 79,606,859

არაფინანსური აქტივების
ზრდა

36,260,000 39,213,033 8% 36,108,678

1 ზრდა ძირითადად განპირობებულია სამინისტროს მიერ სტრასბურგის ადამიანის უფლებათა ევროპულ სასამართლოში წარმოებული
დავისთვის იურიდიული მომსახურების შესყიდვით, დავალიანების დაფარვის ფონდიდან - 34,057,100 ლარი.

ცხრილი N2. ინფორმაცია 2021 წლის ბიუჯეტიდან მიღებული და საკუთარი
შემოსავლების ფარგლებში გაწეული ხარჯების შესახებ (ლარი)

საბალანსო ერთეულის დასახელება
საბიუჯეტო
სახსრები

საკუთარი
შემოსავლები ჯამი

სამინისტროს აპარატი 119,015,849 - 119,015,849

სპეციალური პენიტენციური სამსახური 156,737,352 - 156,737,352

სსიპ - საჯარო რეესტრის ეროვნული
სააგენტო

5,342,865 52,222,449 57,565,314

სსიპ - სახელმწიფო სერვისების
განვითარების სააგენტო

1,174,030 51,778,915 52,952,945

სსიპ - იუსტიციის სახლი 16,214,126 27,943,809 44,157,935

სსიპ − აღსრულების ეროვნული ბიურო - 32,139,268 32,139,268

სსიპ - საქართველოს ეროვნული არქივი 5,685,707 3,945,067 9,630,774

სსიპ - ციფრული მმართველობის სააგენტო 3,381,582 5,578,621 8,960,203

სსიპ - დანაშაულის პრევენციის,
არასაპატიმრო სასჯელთა აღსრულების და
პრობაციის ეროვნული სააგენტო

6,663,456 1,613,977 8,277,433

მიწის ბაზრის განვითარება (WB პროექტი) 7,934,988 - 7,934,988

სსიპ - იუსტიციის სასწავლო ცენტრი 1,921,718 999,168 2,920,886

სსიპ - საკანონმდებლო მაცნე - 1,946,483 1,946,483

სსიპ - მსჯავრდებულთა პროფესიული
მომზადებისა და გადამზადების ცენტრი

701,326 - 701,326

ჯამი 324,772,999 178,167,757 502,940,756

დასკვნა ფინანსურ ანგარიშგებაზე

მოსაზრება უარყოფითი მოსაზრება ფინანსური ანგარიშგების შესახებ

სახელმწიფო აუდიტის სამსახურმა ჩაატარა საქართველოს იუსტიციის
სამინისტროს და მის კონტროლს დაქვემდებარებული ერთეულების (ერთად −
„ჯგუფის“)2 კონსოლიდირებული ფინანსური ანგარიშგების აუდიტი, რომელიც
მოიცავს ფინანსური მდგომარეობის შესახებ კონსოლიდირებულ ანგარიშგებას
2021 წლის 31 დეკემბრის მდგომარეობით და მასთან დაკავშირებულ ფინანსური
შედეგების შესახებ კონსოლიდირებულ ანგარიშგებას, ფულადი სახსრების
მოძრაობის შესახებ კონსოლიდირებულ ანგარიშგებას, წმინდა
აქტივების/კაპიტალის ცვლილების კონსოლიდირებულ ანგარიშგებას,
ბიუჯეტისა და ფაქტობრივი თანხების შედარების კონსოლიდირებულ
ანგარიშგებას, ასევე კონსოლიდირებულ ფინანსურ ანგარიშგებაზე დართულ
განმარტებით შენიშვნებს,3 მათ შორის, ყველა მნიშვნელოვანი სააღრიცხვო
პოლიტიკის მოკლე მიმოხილვას.

ჩვენი აზრით, აბზაცში − „უარყოფითი მოსაზრების საფუძველი“ აღწერილი
საკითხების მნიშვნელობის გამო, საქართველოს იუსტიციის სამინისტროს
თანდართული კონსოლიდირებული ფინანსური ანგარიშგება, ყველა არსებითი
ასპექტის გათვალისწინებით, მომზადებული არ არის „საბიუჯეტო
ორგანიზაციების მიერ საჯარო სექტორის ბუღალტრული აღრიცხვის
საერთაშორისო სტანდარტების (სსბასს-ების) საფუძველზე ფინანსური
აღრიცხვა-ანგარიშგების წარმოების შესახებ“ ინსტრუქციის4 შესაბამისად.

2 იხ. დანართი „კონსოლიდირებული ერთეულები“.
3 საქართველოს ფინანსთა მინისტრის 2021 წლის 4 თებერვლის N24 ბრძანებით - „საბიუჯეტო ორგანიზაციების ფინანსური ანგარიშგების
მომზადებისა და წარდგენის შესახებ“ ინსტრუქციით დამტკიცებული N1-N21 შენიშვნები.
4 საქართველოს ფინანსთა მინისტრის 2020 წლის 5 მაისის N108 ბრძანებით დამტკიცებული ინსტრუქცია „საბიუჯეტო ორგანიზაციების მიერ
საჯარო სექტორის ბუღალტრული აღრიცხვის საერთაშორისო სტანდარტების (სსბასს-ების) საფუძველზე ფინანსური აღრიცხვა-ანგარიშგების
წარმოების შესახებ“.

1. უარყოფითი მოსაზრების საფუძველი

1.1 მოთხოვნები იუსტიციის სამინისტროს 2021 წლის 31 დეკემბრის მდგომარეობით წარდგენილ
კონსოლიდირებულ ფინანსურ ანგარიშგებაში, „მოკლევადიანი მიმდინარე
დებიტორული დავალიანებები“ და „სხვა მოკლევადიანი მიმდინარე აქტივები“
ჯამურად 60,077,252 ლარს შეადგენს. აუდიტის შედეგად გამოვლინდა შემდეგი
გარემოებები:

 საჯარო რეესტრის სააგენტოს, ციფრული მმართველობის სააგენტოს და
პრობაციის ეროვნულ სააგენტოს, 2021 წელს მოთხოვნა-
ვალდებულებების ინვეტარიზაცია არ ჩაუტარებია;

 იუსტიციის სახლის ფინანსურ ანგარიშგებაში ასახულია 2 კომპანიის
მიმართ 2017-2018 წელს წარმოშობილი 865,185 ლარის5 მოთხოვნა,
რომელზეც მიმდინარეობს სააღსრულებო პროცედურები, წარმოადგენს
ხანდაზმულ დებიტორულ დავალიანებას და მათი მიღების ალბათობა
მცირეა;

 საჯარო რეესტრის სააგენტოს ფინანსურ ანგარიშგებაში ირიცხება 72,215
ლარის6 2007-2016 წლებში წარმოშობილი დებიტორული დავალიანება,
რომლის მიღების ალბათობა მცირეა;

 პენიტენციური სამსახურის ბალანსზე აღრიცხულია 148,653 ლარის
მოთხოვნები, რომლებიც წარმოადგენს სპეციფიკური მარაგების
დანაკლისს და მისი მიღების ალბათობა მცირეა;7

 საჯარო რეესტრის სააგენტოს საგადასახადო აღრიცხვის ბარათზე
არსებული მოთხოვნის ნაშთი ჯამურად 180,610 ლარით ნაკლებია 2021
წლის ბოლოს ფინანსურ ანგარიშგებაში ასახულ საგადასახადო
მოთხოვნების ნაშთზე.

შესაბამისად, 2021 წლის 31 დეკემბრის მდგომარეობით წარდგენილ
კონსოლიდირებულ ფინანსურ ანგარიშგებაში „მოთხოვნების“ მუხლი 1,266,663
ლარით გაზრდილად არის წარმოდგენილი.

5 შპს „პრიზმა“ - 687,517 ლარი, შპს „მშენებელ-ელექტროსერვისი“ - 177,668 ლარი.
6 მათ შორის: შპს „ისარი ედვერთაიზინგი“ - 37,037 ლარი, შპს „ციტრო-ჩაი აჭარა 2006“ - 10,477 ლარი.
7 მიმდინარეობს საგამოძიებო პროცედურები. აუდიტის ობიექტის განმარტებით, აღნიშნული უკავშირდება 2008 წლის ომს.

8 საჯარო რეესტრის სააგენტოს - 1,373,586 ლარი (მათ შორის, 1,308,533 ლარის მარაგები ექსპლოატაციაშია, 65,053 ლარის ღირებულების
გამოყენება შეუძლებელია); სერვისების სააგენტო - 28,320 ლარის ღირებულების მარაგები.
9სსბასს 1 - ფინანსური ანგარიშგების წარდგენა, პუნქტი 7 (აქტივის განმარტება).
10 სსბასს 12, მატერიალური მარაგები, მუხლი 44. მარაგების ხარჯად აღიარება უნდა მოხდეს საქონლის განაწილებისას ან მასთან
დაკავშირებული მომსახურების გაწევისას.
11 სსბასს 1 - ფინანსური ანგარიშგების წარდგენა, პუნქტი 76 (მიმდინარე აქტივების განმარტება).
12სპეციალური პენიტენციური სამსახური - 32,482, საჯარო რეესტრი - 19,625, იუსტიციის სახლი - 8667.
13 წარმოადგენს შემდგომი გადაცემის მიზნით ფლობილ, 2020 წელს შეფასებულ მეორეულ მარაგებს.
14 2008 წელს გადაეცა სსიპ - იუსტიციის სახლს, თუმცა კვლავ ირიცხება აღსრულების ეროვნული ბიუროს ფინანსურ ანგარიშგებაში.

1.2 მატერიალური
მარაგები

იუსტიციის სამინისტროს 2021 წლის 31 დეკემბრის მდგომარეობით წარდგენილ
კონსოლიდირებულ ფინანსურ ანგარიშგებაში მატერიალური მარაგების ნაშთი
28,974,938 ლარს შეადგენს, აუდიტის შედეგად გამოვლინდა შემდეგი
გარემოებები:

 საჯარო რეესტრს და სერვისების სააგენტოს ერიცხებათ 1,401,906 ლარის
საბალანსო ღირებულების8 სხვადასხვა ტიპის მარაგები, რომელთაგან
ნაწილი ექსპლოატაციაშია, ნაწილი კი გამოუსადეგარია,9 შესაბამისად,
ვერ აკმაყოფილებს აქტივად აღიარების კრიტერიუმს;10

 საჯარო რეესტრის სააგენტოს მატერიალური მარაგების ანგარიშზე
ირიცხება 460,000 ლარის, 500 ლარზე მეტი ღირებულების მქონე
აქტივები, რომელთა გამოყენების ვადა ერთ წელზე მეტია, შესაბამისად,
ისინი უნდა კლასიფიცირდეს „ძირითად აქტივებად“;11

 სპეციალური პენიტენციური სამსახურის, საჯარო რეესტრისა და
იუსტიციის სახლის ჯამურად 60,774 ერთეული მატერიალური მარაგი12

ასახულია მხოლოდ რაოდენობრივად. გარდა ამისა, საჯარო რეესტრის
სააგენტოს, შესაბამისი რაოდენობის გარეშე აღრიცხული აქვს 118,000
ლარის ღირებულების მარაგი;13

 იუსტიციის სახლის მიერ არ არის ელიმინირებული შიგაჯგუფური
ოპერაციები, რის შედეგადაც მარაგების ნაშთი 2021 წლის 31 დეკემბრის
მდგომარეობით, 410,376 ლარის გაზრდილად არის წარმოდგენილი;

 აღსრულების ეროვნული ბიუროს ფინანსურ ანგარიშგებაში 2008 წლიდან
ირიცხება 37,600 ლარის მარაგი, რომელიც წარმოადგენს
ინვენტარიზაციის დროს გამოვლენილ დანაკლისებს14 და არ
აკმაყოფილებს აქტივად აღიარების კრიტერიუმებს;

 სერვისების სააგენტოს მიერ ნაცვლად 2020 წლისა, 30,066 ლარის
მარაგების ჩამოწერა განხორციელდა 2021 წელს.

შესაბამისად, „მატერიალური მარაგების“ მუხლი 2021 წლის 31 დეკემბრით
წარდგენილ კონსოლიდირებულ ფინანსურ ანგარიშგებაში 2,374,935 ლარით
გაზრდილად არის წარმოდგენილი.

15 სააღრიცხვო ინსტრუქცია- მუხლი 10, პუნქტი 23.
სსბასს 17, ძირითადი საშუალებები, მუხლი 51 - კონკრეტული ძირითადი აქტივის გადაფასების შემთხვევაში, აუცილებელია მთლიანად
გადაფასდეს ძირითადი აქტივების ის ჯგუფი, რომელსაც ეს აქტივი მიეკუთვნება.
16 2021 წლის დასაწყისში არსებული 37 სატრანსპორტო საშუალებიდან გადააფასა მხოლოდ 16 ერთეული.
17 2021 წლის დასაწყისში არსებული 331 სატრანსპორტო საშუალებიდან შეაფასა მხოლოდ 175 სატრანსპორტო საშუალება.
18 სატრანსპორტო საშუალებების შეფასების აუდიტის დასკვნა N180, 31.05.2021წ.
19 ტექნიკური ხარვეზის გამო, 7 გადაფასებული სატრანსპორტო საშუალება ბუღალტრულად არ აისახა.

1.3 ძირითადი აქტივები

1.3.1 სააღრიცხვო
ინსტრუქციის არასწორი
გამოყენება

1.3.2 აქტივების არასწორი
კლასიფიკაცია

იუსტიციის სამინისტროს 2021 წლის 31 დეკემბრის მდგომარეობით წარდგენილ
კონსოლიდირებულ ფინანსურ ანგარიშგებაში ძირითადი საშუალებების ნაშთი
665,187,147 ლარს შეადგენს, აუდიტის შედეგად გამოვლინდა შემდეგი
გარემოებები:

სამინისტროს სისტემაში შემავალი სტრუქტურული ერთეულების მიერ 2021
წელს გადაფასდა სხვადასხვა ცალკეული ძირითადი აქტივი, რაც შეუსაბამოა
აღრიცხვის ინსტრუქციასთან.15 კერძოდ:

 საჯარო რეესტრის სააგენტომ 2021 წელს გადააფასა16 16 სატრანსპორტო
საშუალება, რის შედეგადაც მათი ღირებულება გაიზარდა 196,490
ლარით;

 პენიტენციურმა სამსახურმა 2021 წელს გადააფასა ბალანსზე რიცხული
175 სატრანსპორტო საშუალება,17 რომელთა ღირებულება აუდიტის
დასკვნის18 მიხედვით გაიზარდა 3,488,706 ლარით, თუმცა,
ბუღალტრულად აისახა 172,415 ლარით ნაკლები ღირებულებით.19

შედეგად, 2021 წლის 31 დეკემბრით წარდგენილ კონსოლიდირებულ ფინანსურ
ანგარიშგებაში აღნიშნული 191 სატრანსპორტო საშუალების საბოლოო ნაშთი
3,685,196 ლარით გაზრდილად არის წარმოდგენილი.

იუსტიციის სამინისტროს 2021 წლის 31 დეკემბრის მდგომარეობით წარდგენილ
კონსოლიდირებულ ფინანსურ ანგარიშგებაში, რიგ შემთხვევებში
გრძელვადიანი აქტივები კლასიფიცირებულია არასწორად, კერძოდ:

 სპეციალური პენიტენციური სამსახურის მიერ 187,000 ლარის
ღირებულების აქტივი ნაცვლად დაუმთავრებელი მშენებლობისა,
ირიცხება ძირითად აქტივებში;

 იუსტიციის სახლის ფინანსურ ანგარიშგებაში 82,699,670 ლარი
არასწორად არის კლასიფიცირებული სხვა არაფინანსური აქტივების

20 იუსტიციის სახლს საჯარო რეესტრისა და სერვისების სააგენტოებისგან გადმოეცა თბილისის იუსტიციის სახლის მშენებლობაზე 2014
წლამდე შესრულებული სამუშაოების ღირებულება, თუმცა ექსპლოატაციის ხარვეზის გამო ვერ ხდება სწორი კლასიფიკაცია.
21 „სხვა მანქანა-დანადგარებისა და ინვენტარის“ მუხლში აქტივების მიღება დუბლირებულად არის აღრიცხული.
22 10-წლიანი მომსახურების ვადის მქონე აქტივები მიღებულია 2021 წელს და არ აქვს დარიცხული წლიური ცვეთის ხარჯი.
23 იყენებს საქართველოს შინაგან საქმეთა სამინისტრო, მიმდინარეობს დოკუმენტაცით გადაცემის პროცედურები.
24 გადაცემულია კულტურის სამინისტროზე, 2021 წლის 29 აპრილის მიღება-ჩაბარების აქტი (უნომრო).

1.3.3 ქონების ფაქტობრივ
სარგებლობაში არსებული
ნაკლოვანებები

მუხლში20 და არ ერიცხება ცვეთა;
 იუსტიციის სახლის ფინანსურ ანგარიშგებაში, დაახლოებით, 72,000

ლარის ლიცენზიები და პროგრამული უზრუნველყოფა ნაცვლად
არამატერიალური აქტივებისა, ასახულია სხვა მანქანა-დანადგარების
ანგარიშზე;

 იუსტიციის სახლის მიერ,დაცვის მომსახურების ხარჯი 443,488 ლარი,
შეცდომით აისახა როგორც საქონელი და მომსახურების ხარჯში, ასევე
ძირითადი აქტივების მიღების ოპერაციაში. შედეგად, 2021 წლის 31
დეკემბრის მდგომარეობით ძირითადი აქტივების საბოლოო ნაშთი
გაზრდილადაა წარმოდგენილი;

 იუსტიციის სახლის მიერ „ძირითადი აქტივების“ მუხლი 75,791 ლარით
გაზრდილადაა წარმოდგენილი, რადგან არ არის ელიმინირებული
შიდა ჯგუფური ოპერაცია; 21

 სერვისების სააგენტოს 495,450 ლარის კომპიუტერული
უზრუნველყოფის სისტემა, ნაცვლად არამატერიალურ აქტივებისა,
არასწორად აქვს კლასიფიცირებული „ძირითადი საშუალებების“
ანგარიშზე. 22

საჯარო რეესტრის სააგენტოს ბალანსზე 2021 წლის 31 დეკემბრის მდგომარეობით
ირიცხება 18,831 ლარის ღირებულების მიწის ნაკვეთი, რომელიც არ იმყოფება
მის საკუთრებაში. ამასთანავე, 71,520 ლარის არასაცხოვრებელი შენობები არ
იმყოფება სააგენტოს ფაქტობრივ სარგებლობაში.

2021 წლის 31 დეკემბრის მდგომარეობით, პენიტენციური სამსახურის ფინანსურ
ანგარიშგებაში აღრიცხულია 8,391,852 ლარის შენობა-ნაგებობები, რომლებიც არ
იმყოფება მის ფაქტობრივ სარგებლობაში;23 ასევე ორგანიზაციის ბალანსზე
ირიცხება 1,310,904 ლარის ღირებულების მიწის ნაკვეთები, რომლებზეც
შეწყვეტილია სარგებლობის უფლება.24

ზემოაღნიშნულიდან გამომდინარე, 2021 წლის 31 დეკემბრის მდგომარეობით
მომზადებულ ფინანსურ ანგარიშგებაში „გრძელვადიანი აქტივების“ მუხლის
საბოლოო ნაშთი გაზრდილია 9,793,107 ლარით. მათ შორის, შენობა-ნაგებობებისა
და მიწის ნაკვეთების ნაწილი შესაბამისი მიღება-ჩაბარების აქტების საფუძველზე,
ექვემდებარება ფაქტობრივ მოსარგებლეებზე გადაცემას და ბალანსიდან
ჩამოწერას.

25 მცხეთის მუნიციპალიტეტში არსებული მიწა - 5,500 კვ.მ და სიღნაღის მუნიციპალიტეტის მიწა - 277 კვ.მ
26 ნორმატიული ფასების არასწორად გამოყენების გამო.

1.3.4 ქონების
ღირებულებით
აღრიცხვის
ნაკლოვანებები

1.3.5 ძირითადი
აქტივების ცვეთა

2021 წლის 31 დეკემბრის მდგომარეობით, სამინისტროს სხვადასხვა საბალანსო
ერთეულში იდენტიფიცირებულია ფაქტობრივ სარგებლობაში არსებული ისეთი
ძირითადი საშუალებები, რომლებიც არ არის შეფასებული და აქტივების
ანგარიშზე ასახული, კერძოდ:

 იუსტიციის სახლის ბალანსზე ირიცხება 5,777 კვ.მ მიწის ნაკვეთები,25

რომლებიც არ არის შეფასებული და ღირებულებით ასახული;
 პენიტენციური სამსახურის ბალანსზე იდენტიფიცირებულია

ფაქტობრივ სარგებლობაში არსებული 311,465 კვ.მ მიწა, რომელიც არ
არის შეფასებული და ძირითადი აქტივების ანგარიშზე ასახული.

გარდა ამისა, 2021 წელს პენიტენციურმა სამსახურმა შეაფასა 466,768 კვ.მ ფართის
სხვადასხვა მიწა, თუმცა აღნიშნული აქტივები შეფასებული და ასახულია
5,514,304 ლარით ნაკლები ღირებულებით.26

შედეგად, 2021 წლის 31 დეკემბრის მდგომარეობით მომზადებულ ფინანსურ
ანგარიშგებაში „მიწის ნაკვეთი“ 5,514,304 ლარით შემცირებულად არის
წარმოდგენილი. ამასთანავე, ღირებულების გარეშე ასახული მიწების შეთხვევაში,
ვერ ვსაზღვრავთ კორექტირებისთვის საჭირო ზუსტ თანხას. შესაბამისად, ვერ
მივიღეთ რწმუნება აღნიშნული მუხლის სისრულესა და სიზუსტეზე.

სამინისტროს 2021 წლის 31 დეკემბრით წარდგენილ ფინანსურ ანგარიშგებაში
„ცვეთისა და ამორტიზაციის ხარჯების“ მუხლთან დაკავშირებით გამოიკვეთა
შემდეგი ხარვეზები:

 საჯარო რეესტრის სააგენტო ცვეთის დასარიცხ ბაზად იყენებს 2012 წლის
დასაწყისისთვის არსებულ ნარჩენ ღირებულებებს, რის გამოც
საანგარიშო პერიოდში ცვეთის ხარჯი შემცირებულადაა წარდგენილი.
ამასთანავე, 2020 წელს, სათაო ოფისის შენობაზე დაურიცხავი ცვეთა
296,744 ლარის ოდენობით, ნაცვლად წინა პერიოდის შეცდომების
რეტროსპექტრული გასწორებისა, აისახა 2021 წელს, შედეგად
საანგარიშო პერიოდის ცვეთის ხარჯი გაზრდილადაა წარმოდგენილი;

 იუსტიციის სახლის მიერ ძირითად საშუალებებზე ცვეთის დასარიცხ
ბაზად, ნაცვლად ისტორიული ღირებულებისა, გამოყენებულია
ნარჩენი საბალანსო ღირებულება. ამასთანავე, 2021 წელს სხვადასხვა

27 არასაცხოვრებელ შენობებზე 60,000 ლარი (ახალციხე და გურჯაანი), სატრანსპორტო საშუალებების - 97,000 ლარი,   „სხვა მანქანა
დანადგარებზე და მოწყობილობების“- 415,000 ლარი.
28 ფინანსთა მინისტრის N289 ბრძანებით განსაზღვრული ცვეთის ინსტრუქციის, მე-4 მუხლი.
29 322 დასახელების სხვადასხვა აქტივები.
30 სსბას 36, მუხლი 8.
31 შპს „პერსპექტივის“ საწესდებო კაპიტალი 2021 წელს შეადგენდა 828,345 ლარს, ხოლო აკუმულირებული ზარალი - 311,653 ლარს.

აქტივებზე 572,000 ლარის ცვეთის ხარჯი27 გაზრდილადაა
წარმოდგენილი. „სხვა მანქანა-დანადგარებსა და მოწყობილობებს“
ცვეთა/ამორტიზაცია ერიცხება ჯამურად და არა თითოეული აქტივის
მიხედვით;28

 პენიტენციური სამსახურის მიერ არ არის დარიცხული ცვეთა,
დაახლოებით, 270,533 ღირებულების „სხვა დანარჩენ მანქანა-
დანადგარებსა და მოწყობილობებზე;“ 29

 სერვისების სააგენტოს პროგრამული ხარვეზის გამო, „ძირითად
საშუალებებზე“ ცვეთა 104,000 ლარით შემცირებულად აქვს
დარიცხული.

ზემოაღნიშნულიდან გამომდინარე, 2021 წლის 31 დეკემბრით მომზადებულ
ფინანსურ ანგარიშგებაში მუხლი „ცვეთისა და ამორტიზაციის ხარჯები“ 764,744
ლარი გაზრდილად არის წარმოდგენილი

1.4 გრძელვადიანი
ფინანსური აქტივები

აღრიცხვის ინსტრუქციის თანახმად, სახელმწიფო საკუთრებაში არსებული
კომპანიების წილები უნდა აღირიცხოს კაპიტალ-მეთოდის გამოყენებით, რაც
გულისხმობს თვითღირებულებით აღრიცხული ინვესტიციების კორექტირებას
შეძენის შემდგომ მომხდარი ცვლილების შესაბამისად.30

სსიპ − დანაშაულის პრევენციის და პრობაციის სააგენტოს 2021 წლის ფინანსურ
ანგარიშგებაში წარმოდგენილია 825,000 ლარის, გრძელვადიანი ფინანსური
აქტივები, რომელიც არ არის დაკორექტირებული კაპიტალ-მეთოდით. 31

შედეგად, კონსოლიდირებულ ფინანსურ ანგარიშგებაში „გრძელვადიანი
არაფინანსური აქტივების“ მუხლი 308,308 ლარით გაზრდილად არის
წარმოდგენილი.

32 შპს „ილი ჯგუფი“ - 236,712 ლარი, „ჯორჯიან უოთერ ენდ ფაუერის“ - 202,000 ლარი.
33 სხვადასხვა ორგანიზაციის და ყოფილი თანამშრომლების მიმართ.
34 სსბასს 1 - ფინანსური ანგარიშგების წარდგენა, პუნქტი 7 (ვალდებულების განმარტება).
35 ფულადი თანხა ან სხვა ფასეულობა, რომელიც სისხლის სამართლის საქმის განმხილველი სასამართლოს ან წინასწარი გამოძიების ორგანოს
დეპოზიტზე შეაქვს ბრალდებულს.
36 დღგ-ის ჩათვლით.
37 დაანგარიშების თარიღი: 2021 წელი.
38 შესაბამისი პროგრამული უზრუნველყოფა უკვე შესყიდულია 2021 წელს და მიმდინარეობს ბაზების გადატანის პროცესი.

1.5 ვალდებულებები იუსტიციის სამინისტროს 2021 წლის 31 დეკემბრის მდგომარეობით
მომზადებულ კონსოლიდირებულ ფინანსურ ანგარიშგებაში ვალდებულებების
ჯამური ნაშთი 17,061,181 ლარს შეადგენს. აუდიტის შედეგად გამოვლინდა
შემდეგი გარემოებები:

 პენიტენციური სამსახურის ვალდებულებების საბოლოო ნაშთი 438,000
ლარითაა გაზრდილი, რაც უკავშირდება შეცდომით ორი კომპანიის
დავალიანების დუბლირებულად დარიცხვას; 32

 კრედიტორული დავალიანების ნაშთი მოიცავს 2005 წელს გაუქმებული
მიწის მართვის დეპარტამენტის 1,160,374 ლარის ვალდებულებებს, რაც
წარმოადგენს 2004 წლამდე წარმოშობილ დავალიანებებს,33 რომელზეც
ბრუნვა არ განხორციელებულა წლების განმავლობაში, შესაბამისად,
მათი დაფარვის ალბათობა დაბალია.34

აღსრულების ეროვნული ბიუროს 2021 წლის 31 დეკემბრის მდგომარეობით
წარდგენილ ფინანსური ანგარიშგების მუხლში − „ვალდებულებები
დეპოზიტით“ ასახულია 154,105,414 ლარის ნაშთი. აღნიშნული მუხლი შედგება
სააღსრულებო პროცედურების შედეგად ამოღებული და კრედიტორებისთვის
გასანაწილებელი თანხებისა და გირაოს თანხებისაგან.35 ვალდებულებების
აღრიცხვასთან მიმართებით ვლინდება შემდეგი გარემოებები:

 2,274,969 ლარის ოდენობით სადეპოზიტო ვალდებულების წარმოშობის
წელი და კრედიტორების ვინაობა არ არის იდენტიფიცირებული.
აღსრულების ეროვნული ბიუროს განმარტებით, აღნიშნული საკითხი
უკავშირდება ბიუროს შექმნის დროს არსებულ აღრიცხვის პრობლემებს,
რის შედეგადაც ვერ ხერხდება კრედიტორების იდენტიფიცირება;

 აღსრულების ეროვნული ბიუროს 2021 წლის ფინანსურ ანგარიშგებაში
წარდგენილი შემოსავლებიდან 514,000 ლარის36 წარმოშობის თარიღია
2020 წელი ან წინა წელი და, შესაბამისად, არ წარმოადგენს მიმდინარე
წლის შემოსავალს. ასევე 2021 წელს გამომუშავებული37 შემოსავლების
ნაწილი − 221,000 ლარი, არ არის აღიარებული 2021 წლის
ანგარიშგებაში;38

 სადეპოზიტო ვალდებულებების ანგარიშზე არსებული ნაშთების და
ოპერაციების კონტროლისთვის არ არსებობს შესაბამისი პროგრამული

39 ხელშეკრულება N2021/173, 9.11.2021წ.

უზრუნველყოფა, მონაცემთა დამუშავება ხდება მანუალურად, MS Excel-
ის პროგრამაში, რაც საჭიროებს დიდ დროით რესურსს. კონტროლის
სპეციფიკიდან გამომდინარე, არსებობს ადამიანური ფაქტორით
გამოწვეული შეცდომის დაშვების რისკიც. ამგვარი სახის კონტროლი ვერ
უზრუნველყოფს სადეპოზიტო თანხების შესახებ სანდო და
ოპერატიული ინფორმაციის მიღებას;

 სადეპოზიტო ვალდებულების საბოლოო ნაშთი მოიცავს
გამარტივებული საქმისწარმოების საფასურებს თანხით − 67,000 ლარს,
რაც ბიუროს შემოსავალია და არა ვალდებულება;

 შესაბამისი პროგრამული უზრუნველყოფის არარსებობის გამო,
სადეპოზიტო ვალდებულებების ბუღალტრულად აღრიცხვა არ
წარმოებს ინდივიდუალურად, კრედიტორების მიხედვით.
საბუღალტრო ანგარიშზე თანხების ზრდა და შემცირება აისახება
ჯამურად, ბანკის ამონაწერებში დაფიქსირებული თანხების შესაბამისად.
ნაშთები მოიცავს გირაოს თანხებს, სააღსრულებო პროცედურების
შედეგად ამოღებულ და კრედიტორებისთვის გადასარიცხ, ასევე
კანონმდებლობით დადგენილ, ბიუროს მომსახურების საფასურის
თანხებს. მათი ოდენობა დგინდება ამოღებული თანხების განკარგვის
შესახებ დოკუმენტაციის საფუძველზე (საფასურის განკარგვის შესახებ
მიმართვა), რომლის შედგენაც ხშირ შემთხვევებში ხორციელდება
საანგარიშო წლის დასრულებამდე, რის საფუძველზეც, ბიუროს
საფასურის თანხით სადეპოზიტო ვალდებულების ანგარიში უნდა
შემცირდეს და თანხა აღიარდეს შემოსავლად.
აღსანიშნავია, რომ 2021 წელს ორგანიზაციის მიერ განხორციელდა
პროგრამული უზრუნველყოფის შესყიდვა39 და მიმდინარეობს ბაზების
გადატანა პროგრამაში;

ზემოაღნიშნულიდან გამომდინარე, 2021 წლის 31 დეკემბრის მდგომარეობით
წარდგენილ ფინანსურ ანგარიშგებაში „ვალდებულებების“ მუხლი 1,886,374
ლარით გაზრდილად არის წარმოდგენილი, ხოლო „შემოსავლების“ მუხლი
გაზრდილია 226,000 ლარით. ამასთანავე, ვერ ვრწმუნდებით 2,274,969 ლარის
„სადეპოზიტო ვალდებულების“ არსებობასა და სიზუსტეში.

40 ხელშეკრულება N2 (25.10.2021).
41 2 თვის და 5 დღის თანხა.
42 საჯარო რეესტრის სააგენტო - 379,859 ლარი; სერვისების სააგენტო - 449,120 ლარი.
43 სსბასს 1 - ფინანსური ანგარიშგების წარდგენა, პუნქტი 7 (დარიცხვის მეთოდის განმარტება).

1.6 შემოსავლები იუსტიციის სამინისტროს 2021 წლის 31 დეკემბრის მდგომარეობით
მომზადებულ კონსოლიდირებულ ფინანსურ ანგარიშგებაში, „შემოსავლები
გაცვლითი ოპერაციებიდან“ შეადგენს 138,259,553 ლარს. აუდიტორული
პროცედურების შედეგად გამოვლინდა შემდეგი გარემოებები:

 სპეციალური პენიტენციური სამსახურის მიერ გაფორმებული
ხელშეკრულების40 ფარგლებში მიღებული შემოსავლები ასახულია
1,620,000 ლარის ოდენობით, საიდანაც 200,000 ლარი წარმოადგენს
კონტრაქტორისთვის უკან დაბრუნებულ თანხას, ხოლო 1,163,611
აღრიცხულია საკასო მეთოდით.41 შედეგად, მუხლი 1,363,611 ლარით
გაზრდილად არის წარმოდგენილი;

 აშშ-ის საელჩომ პენიტენციურ სამსახურს 2020 წელს გადასცა 30
ერთეული 111,817 ლარის ღირებულების პერსონალური კომპიუტერი,
რომლის შემოსავლებში ასახვა განხორციელდა 2021 წელს;

 საჯარო რეესტრის მიერ შემოსავლებში არ არის ასახული სასამართლო
გადაწყვეტილების შედეგად მისაღები 58,000 ლარი.

სერვისების სააგენტოსა და საჯარო რეესტრის სააგენტოს ინდივიდუალური
ფინანსური ანგარიშგებების მიხედვით, მათ მიერ 2021 წელს მომსახურების
რეალიზაციიდან მიღებულმა შემოსავლებმა, დღგ-ის გარეშე, 58,593,463 ლარი და
51,349,889 ლარი შეადგინა.

სააგენტოებში არ არსებობს შესაბამისი სისტემა, რომლის მეშვეობითაც
ინტეგრირებული იქნება მომხმარებლის მიერ წინასწარ გადახდილი
საფასურების და ფაქტობრივად გაწეული მომსახურებების შესახებ ინფორმაცია,
რაც, თავის მხრივ, უზრუნველყოფდა შემოსავლების დარიცხვის მეთოდით
აღრიცხვას და შექმნიდა კონტროლის მექანიზმს იმ მიზნით, რომ სააგენტოები
დარწმუნდნენ მიღებული შემოსავლებისა და მიღებული ავანსების სისრულეში.

აუდიტის შედეგად, ბილინგის სისტემაში 2021 წლის 31 დეკემბრის
მდგომარეობით იდენტიფიცირებულია, დაახლოებით, 829,000 ლარის
განაცხადი,42 რომელსაც აქვს სტატუსი − „მიმდინარე“. შესაბამისად, თანხა 2021
წლის ფინანსურ ანგარიშგებაში ნაცვლად შემოსავლისა, უნდა აღიარდეს, როგორც
კრედიტორული დავალიანება (მიღებული ავანსი).43

44 იხ. ქვეთავი 1.5. სქოლიო 34.
45 ქონების მართვის სააგენტოზე გადაცემული სატრანსპორტო საშუალებები. მიღება-ჩაბარების აქტი, 21.01.2022წ.
46 117,874 წარმოადგენს წინა წლების მედიკამენტების ხარჯს, 97,498 ლარი კი- რბილი ინვენტარის და უნიფორმის ხარჯებს.

სამინისტროს განმარტებით, აღნიშნულ საკითხთან დაკავშირებით
მიმდინარეობს სამუშაოები, IT დეპარტამენტის ჩართულობით.

ზემოაღნიშნულიდან გამომდინარე, 2021 წლის 31 დეკემბრით მომზადებულ
ფინანსურ ანგარიშგებაში „შემოსავლების“ მუხლი 2,246,428 ლარით გაზრდილად
არის წარმოდგენილი, კრედიტორული დავალიანების (მიღებული ავანსი)
საბოლოო ნაშთი შემცირებულია 1,992,611 ლარით.

1.7 ხარჯები
იუსტიციის სამინისტროს 2021 წლის 31 დეკემბრის მდგომარეობით წარდგენილ
კონსოლიდირებულ ფინანსურ ანგარიშგებაში ხარჯები ჯამურად 455,440,358
ლარს შეადგენს, აუდიტის შედეგად გამოვლინდა შემდეგი გარემოებები:

 პენიტენციური სამსახურის მიერ გამორმაგებულად მოხდა ხარჯების
დარიცხვა 438,000 ლარის ოდენობით;44

 პენიტენციური სამსახურის მიერ 2021 წლის ფინანსურ ანგარიშგებაში
ასახულია 2022 წლის „გრანტის“ ხარჯი 153,463 ლარის ოდენობით.45

 საჯარო რეესტრის მიერ საბიუჯეტო სახსრებიდან გაწეული 1,564,416
ლარის „საქონლისა და მომსახურების ხარჯი“ ფინანსურ ანგარიშგებაში
წარდგენილი აქვს, როგორც მიმდინარე ტრანსფერი, რაც არ არის
შესაბამისობაში საბიუჯეტო ორგანიზაციების ბუღალტრული
აღრიცხვის ანგარიშთა გეგმასთან;

 საჯარო რეესტრის მიერ მსოფლიო ბანკის პროგრამის „საქონლისა და
მომსახურების ხარჯი“ აღირიცხა საკასო მეთოდით, მაშინ როდესაც
ზემოაღნიშნული ხარჯებიდან 149,777 ლარი წარმოადგენდა მარაგების
შესყიდვას, რის გამოც, „საქონლისა და მომსახურების ხარჯები“
გაზრდილადაა წარმოდგენილი;

 სერვისების სააგენტოს მიერ 2021 წელს ასახულია წინა წლის 30,000
ლარის საქონელი და მომსახურების ხარჯი;

 პენიტენციური სამსახურის მიერ 2021 წელს განხორციელდა 215,372
ლარის46 მარაგების ჩამოწერა, რაც უკავშირდება წინა პერიოდის
ხარჯებს.

ზემოაღნიშნულიდან გამომდინარე, 2021 წლის 31 დეკემბრით მომზადებულ
ფინანსური შედეგების ანგარიშგებაში „ხარჯების“ მუხლი ჯამურად 986,612
ლარით გაზრდილად არის წარმოდგენილი.

აუდიტი წარვმართეთ უმაღლესი აუდიტორული ორგანოების საერთაშორისო
სტანდარტების (ISSAI) შესაბამისად. პასუხისმგებლობა, რომელსაც აღნიშნული
სტანდარტები ჩვენთვის ითვალისწინებს, დაწვრილებით არის აღწერილი
წინამდებარე ანგარიშის ნაწილში სახელწოდებით − „აუდიტორის
პასუხისმგებლობა ფინანსური ანგარიშგების აუდიტთან დაკავშირებით“.
უმაღლესი აუდიტორული ორგანოების საერთაშორისო ორგანიზაციის
(INTOSAI) მოთხოვნების შესაბამისად, ჩვენ ვართ ორგანიზაციისგან
დამოუკიდებელი აუდიტორები და შესრულებული გვაქვს INTOSAI-ის მიერ
დაწესებული სხვა ეთიკური ვალდებულებებიც. გვჯერა, რომ ჩვენ მიერ
მოპოვებული აუდიტორული მტკიცებულებები საკმარისი და შესაფერისია
მოსაზრების გამოსათქმელად საჭირო საფუძვლის შესაქმნელად.

2. სხვა გარემოებები

2.1 კონტროლის
ნაკლოვანებები

პენიტენციურ სამსახურში არაა დანერგილი შესაბამისი კონტროლის
მექანიზმები, რომლებიც უზრუნველყობს მედიკამენტების მიღებისა და
გახარჯვის ოპერაციების თანმიმდევრულ აღრიცხვას. ამასთანავე, გამოვლინდა
სხვაობები აქტით ჩამოწერილ მედიკამენტებსა და ბუღალტრულ ოპერაციებს
შორის. 47

იუსტიციის სახლს არ აქვს დანერგილი შესაბამისი კონტროლი საწვავის
გახარჯვის მონიტორინგის უზრუნველსაყოფად. კერძოდ, 2021 წელს
გამოვლინდა შემთხვევა, როდესაც ვერ იდენტიფიცირდა ერთ-ერთი48 ბარათით
გახარჯული დიზელის საწვავის მიზნობრიობა.49

2.2 საკასო მეთოდით
აღრიცხვა

მსოფლიო ბანკის დაფინანსებით მიმდინარე პროექტის − „მიწის ბაზრის
განვითარება“ განმახორციელებლია საჯარო რეესტრის სააგენტო. აღსანიშნავია,
რომ დონორების პროექტის ფარგლებში განხორციელებული ოპერაციები
აღირიცხება საკასო მეთოდით50 და არ შეესაბამება საბიუჯეტო ორგანიზაციების
აღრიცხვის ნორმებს.51

2.3 საბუღალტრო
აღრიცხვის ნაკლოვანებები

სამინისტროს აპარატს 2021 წელს არ გააჩნდა ბუღალტრული აღრიცხვის
პროგრამული უზრუნველყოფა, სააღრიცხვო ინფორმაციის დასამუშავებლად
ჩანაწერების წარმოება ხორციელდებოდა პროგრამა MS Excel-ის გამოყენებით,
რაც ფინანსური ანგარიშგების მომზადების პროცესთან დაკავშირებული
კონტროლის ნაკლოვანებაა და ზრდის ადამიანური შეცდომით გამოწვეული
უზუსტობის რისკს. სამინისტროს აპარატის განმარტებით, 2021 წელს
განხორციელდა ბუღალტრული პროგრამის შესყიდვა და მიმდინარეობს მის
დანერგვასთან დაკავშირებული სამუშაოები.

47 სხვაობას იწვევს ის გარემოება რომ ვერ ესწრება მიღებული მედიკამენტების ბუღალტრული ასახვა, მაშინ როდესაც მედიკამენტი უკვე
გახარჯულია. ამასთანავე, ზოგჯერ ვერ იდენტიფიცირდება ჩამოწერილი მედიკამენტების შესაბამისი აქტები.
48 ორგანიზაცია საწვავების მოხმარებისთვის რიგ შემთხვევაში იყენებს VIP ბარათებს, რომლის საშუალებით ხდება საწვავების გატანა
გენერატორებისთვის და მივლინების დროს მოსამსახურეთა პირადი ავტომობილებისთვის.
49 დაახლოებით, 116 ლიტრი დიზელი.
50 საკასო მეთოდი - ბუღალტრული აღრიცხვის მეთოდი, რომლის თანახმადაც ოპერაციებისა და სხვა მოვლენების აღიარება ხდება მაშინ,
როდესაც ხდება ფულადი სახსრების ან მისი ეკვივალენტის მიღება/გადახდა.
51 ფინანსთა მინისტრის N108 ბრძანება „საბიუჯეტო ორგანიზაციების მიერ საჯარო სექტორის ბუღალტრული აღრიცხვის საერთაშორისო
სტანდარტების (სსბასს-ების) საფუძველზე ფინანსური აღრიცხვა-ანგარიშგების წარმოების შესახებ“.

იუსტიციის სახლის ბუღალტრული აღრიცხვის პროგრამული უზრუნველყოფა
სხვადასხვა სახის ხარვეზის გამო, ვერ უზრუნველყოფს არაფინანსურ
აქტივებთან დაკავშირებული ოპერაციების სათანადოდ აღრიცხვას.

სერვისების სააგენტოში დაფიქსირდა უარყოფითი თანხის მარაგების ნაშთები,
რაც უკავშირდება პროგრამულ ხარვეზს.52

2.4 არამატერიალური
აქტივების აღრიცხვის
ხარვეზები

საჯარო რეესტრის სააგენტო და სერვისების სააგენტო საკუთარი
უფლებამოსილებებიდან გამომდინარე, სარგებლობენ სხვადასხვა ფუნქციის
საინფორმაციო-ტექნოლოგიური (IT) აპლიკაციებით/პროგრამებით, საიდანაც
უმეტესობა შექმნილია საკუთარი რესურსით, აღნიშნული
პროგრამების/აპლიკაციების უმრავლესობა უშუალოდ მონაწილეობს
სააგენტოების ძირითადი შემოსავლების ფორმირებაში. გარდა ამისა, საჯარო
რეესტრის სააგენტოს შიდა რესურსებით შემუშავებულია 15 პროგრამული
უზრუნველყოფა, რითაც ყოველწლიურად გადახდილი საფასურის
სანაცვლოდ, სარგებლობენ გარე უწყებები, მათ შორისაა, ისეთი მნიშვნელოვანი
პროგრამები, როგორიცაა, სახელმწიფო შესყიდვების ერთიანი ელექტრონული
სისტემა და აღსრულების ეროვნული ბიუროს ძირითადი საქმისწარმოების
პროგრამა.

სააგენტოებში არ არსებობს შესაბამისი კონტროლის სისტემა მათზე გაწეული
დანახარჯების ცალკე აღრიცხვისა და შეფასებისთვის, რაც აუცილებელია
გაწეული დანახარჯების შემდგომი სწორი კლასიფიკაციისთვის.

სამინისტროს აპარატის ბალანსზე 2021 წლის 31 დეკემბრის მდგომარეობით
ირიცხება 233,552 ლარის ნარჩენი ღირებულების არამატერიალური აქტივები,
რომელსაც აქვს განუსაზღვრელი ექსპლუატაციის ვადა. 2021 წელს არ
განხორციელებულა სავალდებულო გაუფასურების ტესტირება აღრიცხვის
ინსტრუქციის შესაბამისად.

2.5 სააღრიცხვო
პოლიტიკის ნაკლოვანებები

სააღრიცხვო პოლიტიკის შემუშავება, დანერგვა და გამოყენება ორგანიზაციაში
აღრიცხვის თანმიმდევრულობის ერთ-ერთი მთავარი წინაპირობაა.

სამინისტროს არ აქვს შემუშავებული ერთიანი სააღრიცხვო მეთოდი
კონსოლიდირებული ფინანსური ანგარიშგების მოსამზადებლად

52 მარაგების ჩამოწერა პროგრამული ხარვეზის გამო განხორციელდა არასწორი თანხით - 8,818 ლარით, ზედმეტად.

(მაგალითად, მარაგების აღრიცხვის მეთოდი).

აღსრულების ეროვნულ ბიუროს არ აქვს შემუშავებული სააღრიცხვო პოლიტიკა
მარაგების აღრიცხვასთან დაკავშირებით.

2.6 სსბასს-ებით
გათვალისწინებული
პროცედურები
არაფინანსურ აქტივებზე

სამინისტროს უწყებების მიერ არაფინანსურ აქტივებთან მიმართებით 2021 წელს
არ განხორციელებულა სსბასს-ებით გათვალისწინებული შემდეგი
პროცედურები:

 ძირითადი აქტივების სასარგებლო მომსახურების ვადების
გადასინჯვა;53

 ძირითად აქტივებზე გაუფასურების ტესტის ჩატარება;54

 მატერიალური მარაგების ნეტო სარეალიზაციო ღირებულებების
გადასინჯვა.55

2.7 ფინანსური
ანგარიშგების
განმარტებითი შენიშვნები

საჯარო რეესტრის სააგენტოს და იუსტიციის სახლის, ფინანსური ანგარიშგების
შენიშვნებში არ აქვთ წარმოდგენილი ინფორმაცია 2020 წლამდე ძირითადი
საშუალებების ისტორიული ღირებულების და დაგროვილი ცვეთის შესახებ.56

2021 წლის მდგომარეობით საქართველოს წინააღმდეგ საერთაშორისო დავების57

საკითხები სამინისტროს ფინანსური ანგარიშგების ახსნა-განმარტებით
შენიშვნებში არ არის წარმოდგენილი.58

ფინანსური ანგარიშგების სამართლიანი წარდგენის პრინციპიდან
გამომდინარე, მიზანშეწონილია განმარტებით შენიშვნებში სასამართლო
დავების შესახებ ინფორმაციის წარმოდგენა ან საჭიროების შემთხვევაში,
შესაბამის მუხლში აღრიცხვა.59

53 სსბასს 17 - ძირითადი აქტივები, მუხლი 67 (სასარგებლო მომსახურების ვადების გადასინჯვა). განხორციელდა მხოლოდ სერვისების
სააგენტოს მიერ.
54 სსბასს 21 - ფულადი სახსრების არწარმომქმნელი ერთეულების გაუფასურება, პუნქტი დს20ვ.
55 სსბასს 12 - მატერიალური მარაგები, პუნქტი 42 (ნეტო სარეალიზაციო ღირებულების შემოწმება).
56 სსბასს 17 - ძირითადი აქტივები, პუნქტი 88, ქვეპუნქტი „დ“.
57 სადაც სამინისტრო წარმოადგენს მოპასუხეს, შეადგენს 6,735,568,440 ლარს, უშუალოდ იუსტიციის სამინისტროს წინააღმდეგ არსებული
დავების მოცულობა კი - 42,535,884 ლარია.
58 აღსანიშნავია, რომ სამინისტროს აპარატის 2021 წელს არბიტრაჟებში და საერთაშორისო სასამართლოებში სახელმწიფო
წარმომადგენლობისთვის იურიდიული მომსახურების ხარჯი შეადგენს 75,687,876 ლარს, 2020 წელს კი - 40,868,389 ლარს.
59 სსბასს 19 - ანარიცხები, პირობითი ვალდებულებები და პირობითი აქტივები, პუნქტი 100.

2.8 ქონების
ინვენტარიზაცია

სპეციალურ პენიტენციურ სამსახურში 2021 წელს კანონმდებლობით
სავალდებულო ინვენტარიზაცია არ ჩატარებულა სრულად. მიმდინარეობდა
2020 წელს ჩატარებული ინვენტარიზაციის60 საფუძველზე გამოვლენილი ძველი
პერიოდის დანაკლისების მოკვლევა. 61

საჯარო რეესტრის სააგენტოში არ დასრულებულა 2021 წლის ინვენტარიზაცია,
სააგენტოს მიერ სააღრიცხვო პროგრამაში აქტივების ნაშთები ასახულია
მხოლოდ ნაერთი სახით, არ არის დაყოფილი ერთეულების და მატერიალურად
პასუხისმგებელი პირების მიხედვით, რის გამოც ვერ ხორციელდება
ფაქტობრივი და საბუღალტრო ნაშთების შესაბამისობის კონტროლი

2.9 ინფორმაციული
უსაფრთხოების
პოლიტიკის დოკუმენტის
არარსებობა

იუსტიციის სამინისტროსა და სპეციალური პენიტენციური სამსახურს,
მიუხედავად იმისა, რომ კანონმდებლობის შესაბამისად ითვლებიან
კრიტიკული ინფორმაციის სისტემის სუბიექტებად,62 არ გააჩნიათ
ინფორმაციული უსაფრთხოების პოლიტიკის დოკუმენტი, „ინფორმაციული
უსაფრთხოების შესახებ“ საქართველოს კანონის შესაბამისად,63 რაც
მნიშვნელოვნად ზრდის რისკებს ინფორმაციული უსაფრთხოების
მიმართულებით.

60 „ინვენტარიზაციის შედეგებზე გასატარებელი ღონისძიებეის შესახებ“ დირექტორის ბრძანება N 51, 31.12.2021, გრიფით: „საიდუმლო“.
61 აღნიშნული საკითხები განხილულია წინა წლების აუდიტის ანგარიშებში.
62 „კრიტიკული ინფორმაციული სისტემის სუბიექტების ნუსხის დამტკიცების შესახებ“ საქართველოს მთავრობის 2014 წლის 29 აპრილის N312
დადგენილება.
63 6391-Iს (05.06.2012), მუხლი 4.

3. ხელმძღვანელობის და აუდიტორის პასუხისმგებლობა

ხელმძღვანელი პირების
ვალდებულებები ფინანსურ
ანგარიშგებასთან
დაკავშირებით

ხელმძღვანელობა პასუხისმგებელია თანდართული კონსოლიდირებული
ფინანსური ანგარიშგების მომზადებასა და სამართლიან წარდგენაზე
„საბიუჯეტო ორგანიზაციების ბუღალტრული აღრიცხვის და ფინანსური
ანგარიშგების შესახებ“ საქართველოს ფინანსთა მინისტრის 2020 წლის 5 მაისის
N108 ბრძანებით დამტკიცებული ინსტრუქციის შესაბამისად, ასევე შიდა
კონტროლზე, რომელსაც იგი აუცილებლად მიიჩნევს ისეთი
კონსოლიდირებული ფინანსური ანგარიშგების მოსამზადებლად, რომელიც არ
შეიცავს თაღლითობით ან შეცდომით გამოწვეულ არსებით უზუსტობას.

კონსოლიდირებული ფინანსური ანგარიშგების მომზადებისას,
ხელმძღვანელობის პასუხისმგებლობაა, შეაფასოს ორგანიზაციის უნარი −
უწყვეტად განაგრძოს საჯარო მომსახურების მიწოდება, როგორც
ფუნქციონირებადმა ერთეულმა, აგრეთვე საჭიროების შემთხვევაში უნდა
გაამჟღავნოს ფუნქციონირებადობასთან დაკავშირებული ყველა მნიშვნელოვანი
საკითხი და გამოიყენოს აღნიშნული პრინციპი ბუღალტრულ აღრიცხვაში,
გარდა იმ შემთხვევებისა, როდესაც სახელმწიფოს გადაწყვეტილი აქვს
ორგანიზაციის ლიკვიდაცია ან საქმიანობის შეწყვეტა. ხელმძღვანელი პირები
პასუხისმგებელი არიან კონსოლიდირებული ფინანსური ანგარიშგების
მომზადების პროცესის კონტროლზე.

აუდიტორის
პასუხისმგებლობა
ფინანსურ ანგარიშგებასთან
დაკავშირებით

ჩვენი მიზანია მოვიპოვოთ დასაბუთებული რწმუნება იმის თაობაზე, შეიცავს
თუ არა კონსოლიდირებული ფინანსური ანგარიშგება თაღლითობით ან
შეცდომით გამოწვეულ არსებით უზუსტობას და გამოვცეთ აუდიტის დასკვნა,
რომელიც მოიცავს აუდიტის მოსაზრებას. დასაბუთებული რწმუნება არის
რწმუნების მაღალი დონე, მაგრამ ის არ წარმოადგენს გარანტიას, რომ ISSAI-ის
მიხედვით ჩატარებული აუდიტი ყოველთვის გამოავლენს არსებით
უზუსტობას. უზუსტობები შეიძლება გამოწვეული იყოს თაღლითობით, ან
შეცდომით და ჩაითვლება არსებითად, თუ მოსალოდნელია, რომ ცალკე ან
ჯამურად ისინი ზეგავლენას მოახდენენ კონსოლიდირებული ფინანსური
ანგარიშგების მომხმარებელთა ეკონომიკურ გადაწყვეტილებებზე. ISSAI-ის
შესაბამისად, ჩატარებული აუდიტის ფარგლებში, ჩვენ ვიყენებთ პროფესიულ
მსჯელობას და ვინარჩუნებთ პროფესიულ სკეპტიციზმს აუდიტის
მსვლელობისას. ამასთანავე:
- ვახდენთ კონსოლიდირებულ ფინანსურ ანგარიშგებაში არსებითი
უზუსტობის რისკის იდენტიფიცირებას და შეფასებას, რომელიც შესაძლოა
დაშვებულ იქნეს თაღლითობის ან შეცდომის გამო, ვსაზღვრავთ და ვატარებთ ამ
რისკების შესაფერის აუდიტორულ პროცედურებს და მოვიპოვებთ ჩვენი
დასკვნის გამოსატანად საკმარის და შესაფერის აუდიტორულ მტკიცებულებებს.

რისკი იმისა, რომ თაღლითობით გამოწვეული არსებითი უზუსტობა არ იქნება
აღმოჩენილი, უფრო მაღალია, ვიდრე შეცდომით დაშვებულის, რადგან
თაღლითობა შესაძლოა მოიცავდეს მოლაპარაკებას, გაყალბებას, განზრახ
ინფორმაციის გამოტოვებას, დამახინჯებას ან დადგენილი შიდა კონტროლის
მექანიზმების იგნორირებას;
- ვსწავლობთ შიდა კონტროლის ფუნქციონირებას ისეთი აუდიტორული
პროცედურების შესამუშავებლად, რომლებიც შესაფერისია არსებულ
გარემოებებთან და არა იმისათვის, რომ გამოვხატოთ მოსაზრება შიდა
კონტროლის ეფექტიანად მუშაობის თაობაზე;
- ვაფასებთ აღრიცხვის პოლიტიკის შესაფერისობას და სააღრიცხვო
შეფასებების და ხელმძღვანელი პირების მიერ მოწოდებული განმარტებების
გონივრულობას;
- ვასკვნით, ხელმძღვანელი პირების მიერ ბუღალტრული აღრიცხვის
ფუნქციონირებადობის პრინციპის გამოყენების მიზანშეწონილობას და
მოპოვებულ აუდიტორულ მტკიცებულებებზე დაყრდნობით − არსებობს თუ
არა ამ მოვლენებთან და პირობებთან დაკავშირებული არსებითი
განუსაზღვრელობა, რაც მნიშვნელოვან ეჭვს გამოიწვევდა სამინისტროს ან/და
მისდამი დაქვემდებარებული ერთეულების უნარში, განაგრძონ
ფუნქციონირება. თუ დავასკვნით, რომ არსებობს არსებითი განუსაზღვრელობა,
ჩვენ ვალდებული ვართ ყურადღება გავამახვილოთ აუდიტორულ დასკვნაში
სათანადო განმარტებებზე კონსოლიდირებულ ფინანსურ ანგარიშგებაში ან, თუ
ასეთი განმარტებები ადეკვატური არ არის, მოვახდინოთ მოსაზრების
მოდიფიცირება. ჩვენი დასკვნები დაფუძნებულია აუდიტორულ
მტკიცებულებებზე, რომლებიც მოპოვებულ იქნა აუდიტის დასკვნის
თარიღისთვის, თუმცა, მომავალმა მოვლენებმა ან პირობებმა შეიძლება ეჭვქვეშ
დააყენოს სამინისტროს ან/და მისდამი დაქვემდებარებული ერთეულების
ფუნქციონირებადობის საკითხი;
- ვაფასებთ კონსოლიდირებული ფინანსური ანგარიშგების წარდგენას
მთლიანობაში, მის სტრუქტურასა და შინაარსს, აგრეთვე უზრუნველყოფს თუ
არა კონსოლიდირებული ფინანსური ანგარიშგება ოპერაციების და მოვლენების
სამართლიანად წარდგენის კრიტერიუმებს;

კონსოლიდირებული
ერთეულები

2021 წლის კონსოლიდირებულ ფინანსურ ანგარიშგებაში,
კონსოლიდირებულია შემდეგი კომპონენტების ფინანსური ანგარიშგებები:

 სამინისტროს აპარატი;
 სპეციალური პენიტენციური სამსახური;
 სსიპ − საქართველოს ეროვნული არქივი;
 სსიპ − იუსტიციის სასწავლო ცენტრი;
 სსიპ − მსჯავრდებულთა პროფესიული მომზადებისა და

გადამზადების ცენტრი;
 სსიპ - ციფრული მმართველობის სააგენტო
 სსიპ − დანაშაულის პრევენციის, არასაპატიმრო სასჯელთა

აღსრულების და პრობაციის სააგენტო;
 სსიპ − იუსტიციის სახლი;
 სსიპ − სახელმწიფო სერვისების განვითარების სააგენტო;
 სსიპ − საჯარო რეესტრის ეროვნული სააგენტო;
 სსიპ − საკანონმდებლო მაცნე;
 სსიპ − აღსრულების ეროვნული ბიურო.

საკონტაქტო ინფორმაცია

ვებგვერდი და
სოციალური მედია:

https://sao.ge/
https://budgetmonitor.ge/ka
http://blog.sao.ge/
http://www.sai.ge/main/
https://www.linkedin.com/company/stateauditoffice/
https://www.youtube.com/user/saogeorgia
https://www.facebook.com/www.sao.ge

ცხელი ხაზი: (+995 32) 243 81 81

ელექტრონული ფოსტა: sao@sao.ge



სახელმწიფო აუდიტის სამსახური
ქ.თბილისი, 0144, წმ. ქეთევან დედოფლის გამზირი N96

+995 32 243 84 38

SAO.GE

